
തിരളുംമുമ്പ വിവാഹമാണ നടപ്പ.  ഭാൎയ്യയെ ഉപേക്ഷിക്കാം.  വിധവെക്ക രണ്ടാമത വിവാഹം ചെയ്യാം.  എന്നാൽ ഒന്നാമത രണ്ട ക്ഷേത്രങ്ങളിൽ ഓരൊ രാത്രി വസിക്കണം.


 കുറിച്ചൻ (കുറിച്ചിയൻ)



വയനാട, കോട്ടയം, കുറുമ്പ്രനാട താലൂക്കുകളിൽ ആകുന്നു.  ബ്രാഹ്മണരെ വളരെ പുഛമാണ.  ഒരു കുറിച്ചന്റെ പുരയിൽ ബ്രാഹ്മണൻ ചെന്നാൽ പോയ ഉടനെ ചാണകം തളിക്കണം അശുദ്ധി പോകാൻ.  ചിലേടത്ത മക്കത്തായം ചിലേടത്ത മരുമക്കത്തായം.  ഇവൎക്ക് ദൈവം മൂത്തപ്പനാണ (ശബ്ദാൎത്ഥം പിതാമഹൻ) ഇത 1891 -ലെ കാനേഷുമാരി റപ്പോൎട്ടിൽനിന്ന എടുത്തതാകുന്നു.  "മലയാംഗസറ്റീർ" എന്ന പുസ്തകപ്രകാരം ഇവർ മററു മലവാസികൾ അടുത്താലും തീയ്യൻ, കമ്മാളർ, ഇവർ തൊട്ടാലും അശുദ്ധമാകും.  ബ്രാഹ്മണന്റെ പുണ്യാഹം വേണം ശുദ്ധമാവാൻ.  തിരളും മുമ്പ വേണം താലികെട്ടൽ.  മരുമക്കത്തായമാണെന്ന പറയുന്നു.  കൊട്ടിയൂർ ഉത്സവത്തിന്ന ഇവർ വെളിച്ചപ്പെടും.  ഇവൎക്ക അശുദ്ധിഭയം വളരെയാണ.  ഒരിക്കൽ ഒരു പോലീസ്സ സുപ്രഡെണ്ട (സായ്പ) ഒരു കുറിച്ചിയന്റെ ചാളെക്ക ചെല്ലുമ്പോൾ അവൻ വിലക്കി.  ചോർ വെക്കുന്നുണ്ടായിരുന്നുവത്രെ.  അത വെള്ളക്കാരൻ അടുത്താൽ ശുദ്ധം മാറും എന്നൎത്ഥം.  പണിയൻ, അടിയാൻ, കുറുമ്പൻ, പുലയൻ, ഇവരെ അടുത്താലും കുറിച്ചിയന്ന അശുദ്ധമുണ്ട.  ബ്രാഹ്മണരെ ഇവർ തമ്പ്രാക്കൾ എന്നും നായന്മാരെ തമ്പുരാനെന്നുമാണ വിളിക്കുക.  പണിയൻ, അടിയാൻ, ഇവർ കുറിച്ചിയനെ അച്ഛൻ എന്നും പാപ്പനെന്നും വിളിക്കണം.  താലികെട്ട കല്യാണം ഉണ്ട.  രണ്ട തുണിയും വെള്ളിയിന്റെയൊ പിത്തളയിന്റെയൊ മോതിരങ്ങളും കൊടുത്താൽ വിവാഹം കഴിഞ്ഞു.


 കുന്നുവൻ.



പഴനിമലയിൽ കൃഷിക്കാരാണ.  അച്ഛന്റെ മരുമകളെ കെട്ടിയെ കഴിയുള്ളു.  വയസ്സഭേദം ചിന്തിക്കയില്ല.  ഇത നിമിത്തം ഒരുത്തന ഒന്നിലേറെ ഭാൎയ്യമാരുണ്ടായേക്കാം.  അവൻ ബാലനാ

